දිවුලපිටිය  ජමනාරං ගම්මානය
(ගම්පහ දිස්ත්‍රික්කය)  2015
කෘෂිකර්ම අමාත්‍යාංශය සහ කෘෂිකර්ම දෙපාර්තමේන්තුව එක්ව ක්‍රියාකත්මක කරන පලතුරු ගම්මාන පිහිටු වීමේ වැඩසටහන යටතේ දිවුලපිටිය ප්‍රාදේශීය ලේකම් කොට්ඨාශය තුල පිහිටුවන දෙවන ජමනාරං ගම්මානය තම්මිට වසමේ ආරම්භ කෙරිණි. 
පලතුරු ගම්මාන පිහිටුවීමේ වැඩසටහන යටතේ ගම්පහ  දිස්ත්‍රික්කය තුල  පිහිටවු  පලතුරු ගම්මාන පිහිටුවීමේ වැඩසටහන යටතේ ගම්පහ දිස්ත්‍රික්කය තුල පිහිටවු  13 වන පලතුරු ගම්මානය මෙය වීම විශේෂත්වයකි.
2015.12.18 වන දින පෙ.ව.10.00 ට දිවුලපිටිය තම්මිට, සමෘද්ධි ප්‍රජා ශාලාවේදී කෘෂි සංවර්ධන නිලධාරීන්ගේ ප්‍රධානත්වයෙන් සහ කෘෂි උපදේශක, කෘෂිකර්ම පර්යේෂණ හා නිෂ්පාදන සහකාර, ඇතුලු ප්‍රතිලාභීන්ගේ සහභාගීත්වයෙන්  එය සිදුකෙරුණි. 
මෙම පලතුරු ගම්මානය අක්කර 10 ක පමන වපසරියකින්ද  ගොවි පවුල් 29 කින්ද යුක්තයි. අක්කර ¼ සිට අක්කර 1 දක්වා ඉඩම් හිමි තෝරාගත් ගොවීන්ට ඒ සඳහා අවශ්‍ය ජමනාරං පැල  ලබාදීමට  සිදුකෙරිණි. විශේෂයෙන්ම  පහත රට තෙත් කලාපයට උචිත ජමනාරං භෝගයක්  වන “ ඉන්ද්‍ර” ප්‍රභේදයට අයත් පැල 1000 ක් එහිදී  ප්‍රතිලාභීන් අතර බෙදා දෙන ලදී.
විශේෂයෙන්ම පලතුරු වගාවේදී වැඩි ඵලදායිතාවක් ලබා ගැනීමට, වගාව නඩත්තු කිරීම සහ පාලනය  හොදින් කළයුතු වන අතර ගස් කිහිපයක් වැනි කුඩා වගාවල දී එසේ කිරීම අපහසුය. කුඩා පරිමානයේ වගාවන් ඒකරාශීකොට සමුහ වගාවක් හෝ ගම්මානයක් වශයෙන් පවත්වා ගැනීමෙන් එම ගැටළුව මඟහරවා ගැනීමට පුළුවන. 
ජමනාරං ගම්මානය පිහිටු වීමට අදාලව ගොවින් දැනුවත් කිරීම මෙදිනම සිදුකරන ලදී. මරදගහමුල  ගොවිජන සේවා මධ්‍යස්ථානයේ  කෘෂිකර්ම උපදේශක ආර්.එම්.එස්.එස්. රාජපක්ෂ මහතා විසින් වගාව සඳහා උපදෙස් ලබාදීම සිදුකරන ලදී. මෙම ජමනාරං පැල හොරණ පලතුරුභෝග පර්යේෂණ හා සංවර්ධන ආයතනයේ රජයේ ගොවිපලින් ලබාගත් පැල වේ.

කෘෂිකර්ම උපදේශක ආර්.එම්.එස්.එස්. රාජපක්ෂ මහතා විසින් ජමනාරං වගාව පිලිබඳ  ප්‍රතිලාභීන් දැනුවත් කරන අවස්ථාවක්
[image: image3.jpg]



ප්‍රතිලාභීන් වෙත පැල බෙදාදීම සිදුකරන අවස්ථාවක්
කෘෂිකර්ම දෙපාර්තමේන්තුව මඟින් පලතුරු පැල ලබාදීමට  අමතරව සාර්ථක වගාවන් පවත්වාගෙන යාම සඳහා අවශ්‍ය මඟ පෙන්වීමද ලබා දේ. එමෙන්ම වගාව පාලනය, රෝග පාලනය, අස්වනු නෙලීම, පසු අස්වනු තාක්ෂණය, වෙළද පොළ හදුනාගැනීම වැනි අවශ්‍යතා රැසක් කෘෂිකර්ම අධ්‍යක්ෂ කාර්යාලය මඟින්  සම්භන්ධීකරණය කෙරේ. හොරණ පලතුරු භෝග පර්යේෂණ හා සංවර්ධන ආයතන මඟින් මෙම වැඩසටහන සඳහා සියලු තාක්ෂණික උපදෙස් හා සහාය ලබාදීම සිදු කෙරේ. 
වෙළදපල ඉලක්ක කර ගත් වානිජ මට්ටමින් පලතුරු නිෂ්පාදනයක් ඇති කිරීම තුලින් වගාකරුවන්ගේ ආදායම් දියුණු කිරීමත්,  දැනට සිදුවන පලතුරු ආනයනය අඩු කිරීමත්, පාරිභෝගික ජනතාවට අඩු මිලට පලතුරු ලබා ගැනීමේ හැකියාව ඇති කිරීමත් සෞඛ්‍ය සම්පන්න පරපුරක් බිහිකිරීමත්,  අපනයනය ඉලක්ක කරගත් කර්මාන්ත බිහි කිරීමත් මෙම ව්‍යාපෘතියෙන් ඉලක්ක කෙරේ. 

